
ՊԵՏԱԿԱՆ ԳՈՒՅՔԻ ՔԱՆԴՄԱՆ ԹՈՒՅԼՏՎՈՒԹՅՈՒՆ ՏԱԼՈՒ  ԵՎ ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ
       Հիմք ընդունելով Հայաստանի Հանրապետության քաղաքացիական օրենսգրքի 163-րդ հոդվածը, «Գնումների մասին» Հայաստանի Հանրապետության օրենքի 23-րդ հոդվածը և Եվրոպական ներդրումային բանկի ֆինանսավորմամբ իրականացվող Մ-6, Վանաձոր - Ալավերդի - Վրաստանի սահման միջպետական ճանապարհի վերականգնման և բարելավման ծրագրի շրջանակներում վերակառուցվող ճանապարհի շինարարական աշխատանքների ընթացքը չխոչընդոտելու նպատակով՝ Հայաստանի Հանրապետության  կառավարությունը   ո ր ո շ ու մ   է.

        1. Թույլատրել պետական սեփականություն հանդիսացող Հայաստանի Հանրապետության Լոռու մարզի ք.Վանաձոր, Լոռվա խճուղի 4/5 հասցեում գտնվող մաքրման կայանի տարածքի 51.3 մ2 մակերեսով արհեստանոց - շինության (այսուհետ՝ գույք) քանդման աշխատանքների իրականացումը՝ հետագայում տարածքում նույն մակերեսով նոր արհեստանոց կառուցելու պայմանով:
2. Սահմանել, որ գույքի քանդման և վերակառուցման աշխատանքներն իրականացվում են Մ-6, Վանաձոր - Ալավերդի - Վրաստանի սահման միջպետական ճանապարհի վերականգնման և բարելավման ծրագրի շրջանակներում՝ Հողերի օտարման և տարաբնակեցման ծրագրի միջոցներով:  

3. Անհետաձգելի համարել Լոռու մարզի ք.Վանաձոր, Լոռվա խճուղի 4/5 հասցեում գտնվող մաքրման կայանի արհեստանոցի վերակառուցման աշխատանքների գնման կարիքը և թույլատրել Հայաստանի Հանրապետության տրանսպորտի, կապի և տեղեկատվական տեխնոլոգիաների նախարարին՝ «Տրանսպորտային ծրագրերի իրականացման կազմակերպություն» պետական ոչ առևտրային կազմակերպության միջոցով կատարել շինարարական աշխատանքների գնում՝ մեկ անձից գնման ընթացակարգով, «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետին համապատասխան:

        4. Գնման ընթացակարգի արդյունքում կնքվող պայմանագրի շրջանակներում վճարումները, ինչպես նաև Գույքի նկատմամբ իրավունքների պետական գրանցման ֆինանսավորումն իրականացնել Հայաստանի Հանրապետության 2018 թվականի պետական բյուջեի` «04.05.01.19 Եվրոպական ներդրումային բանկի աջակցությամբ իրականացվող Մ6, Վանաձոր - Ալավերդի – Վրաստանի սահման  միջպետական  նշանակության ճանապարհի վերականգնման և բարելավման» ծրագրի բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով նախատեսված միջոցներից:
ՏԵՂԵԿԱՆՔ - ՀԻՄՆԱՎՈՐՈՒՄ
«Պետական գույքի քանդման թույլտվություն տալու և մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագծի ընդունման անհրաժեշտության վերաբերյալ

Կարգավորման հարաբերությունների ներկա վիճակը և առկա խնդիրները
Եվրոպական ներդրումային բանկի ֆինանսավորմամբ Մ-6, Վանաձոր – Ալավերդի - Վրաստանի սահման միջպետական նշանակության ավտոմոբիլային ճանապարհի (այսուհետ՝ Ճանապարհ) վերականգնման և բարելավման ծրագրի (այսուհետ՝  Ծրագիր) շրջանակներում 2016թ. սեպտեմբեր ամսից իրականացվում են Ճանապարհի կմ 0+000 – կմ 38+ 450 հատվածի վերակառուցման աշխատանքները:  Մ6 ծրագրի հողերի օտարման ու տարաբնակեցման ծրագրի համաձայն շինարարության ընթացքում ազդեցության է ենթակա  ք.Վանաձոր, Լոռվա խճուղի 4/5 հասցեում գտնվող կոյուղու մաքրման կայանի գույքը՝ պարիսպը, արհեստանոցը և նկուղը, որը  ամրացված է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին: Ազդեցության գոտում գտնվող նշված գույքն  ընդգրկված է ՀՀ կառավարության 2017թ. նոյեմբերի 9-ի N 1412-Ն՝ «Մ-6, Վանաձոր-Ալավերդի-Վրաստանի սահման միջպետական նշանակության ավտոմոբիլային ճանապարհի վերականգնման և բարելավման ծրագրի շրջանակներում որոշ տարածքների, գույքային իրավունքի նկատմամբ բացառիկ` գերակա հանրային շահ ճանաչելու մասին»  որոշման հավելված 1-ով հաստատված ցանկերում և հավելված 2-ով սահմանված օտարման գոտում: ՀՀ շինարարական նորմերին և նախագծին համապատասխան ճանապարհահատվածի վերակառուցման համար, անհրաժեշտություն է առաջացել քանդել մաքրման կայանի տարածքում գտնվող 51.3ք.մ (9x6մ) մակերեսով արհեստանոց ծառայող շինությունը:  
Ճանապարհի վերակառուցման պայմանագրով նախատեսվում է ճանապարհի շինարարությունն ավարտել 2018 թվականին, սակայն վերոնշյալ գույքի ապամոնտաժման պատճառով ճանապարհի նշված հատվածում ներկայում աշխատանքները դադարեցվել են :   

Առկա խնդիրների առաջարկվող լուծումները
Ներկայացված նախագծով առաջարկվում է՝ հիմք ընդունելով ՀՀ քաղաքացիական օրենսգրքի 163-րդ հոդվածը, թույլատրել պետական սեփականություն հանդիսացող ՀՀ Լոռու մարզի ք.Վանաձոր, Լոռվա խճուղի 4/5 հասցեում գտնվող մաքրման կայանի տարածքի 51.3 մ2 մակերեսով արհեստանոց-շինության քանդման աշխատանքների իրականացումը՝ հետագայում տարածքում նույն մակերեսով նոր արհեստանոց կառուցելու պայմանով: 
Միաժամանակ,  հիմք  ընդունելով «Գնումների մասին» ՀՀ օրենքի 23-րդ հոդվածի 1-ին մասի 2-րդ կետը և ՀՀ կառավարության 2017 թվականի մայիսի 4-ի N 526–Ն որոշմամբ հաստատված կարգի 23-րդ կետի 5-րդ ենթակետի բ/ պարբերությունը, համաձայն որի գնումը կարող է կատարվել մեկ անձից գնման ընթացակարգով «պետության կարիքների համար գնումների դեպքում Հայաստանի Հանրապետության կառավարության կողմից անհետաձգելի համարված դեպքերում», 
նախագծով առաջարկվել է շինության վերակառուցման աշխատանքների գնումը համարել անհետաձգելի և այն կատարել մեկ անձից գնման ընթացակարգով՝ «Գնումների մասին» ՀՀ օրենքի 23-րդ հոդվածի 1-ին մասի 2-րդ կետին համապատասխան, քանի որ միաժամանակ առկա են վերոնշյալ հոդվածով սահմանված պայմանները, մասնավորապես.
· Ճանապարհի վերակառուցման պայմանագրով նախատեսվում է ճանապարհի շինարարությունն ավարտել 2018 թվականին, սակայն վերոնշյալ գույքի ապամոնտաժումը խոչընդոտում է աշխատանքների ավարտմանը և ներկայումս նշված հատվածում շինարարական աշխատանքները դադարեցվել են: Ճանապարհի տվյալ հատվածի աշխատանքները փոխկապակցված են պայմանագրով նախատեսված ամբողջ աշխատանքների հետ և դրանց  դադարեցումը ազդում է ընդհանուր պայմանագրի կատարման ժամկետի վրա:  Պայմանագրի կատարման ժամկետի խախտումները Կապալառուի համար կարող են առաջացնել անբարենպաստ  ֆինանսական հետևանքներ (Պայմանագրով նախատեսված են տույժեր):  Ընդհանուր առմամբ կտուժի ամբողջ Ծրագրի իրականացումը:  

· ԵՆԲ-ի ֆինանսավորմամբ մշակված Ճանապարհի վերակառուցման նախագծում վերոնշյալ գույքի քանդման և վերակառուցման աշխատանքները նախատեսված չեն եղել,  հետևաբար Պայմանագրի պատվիրատուն չէր կարող վաղօրոք կանխատեսել գույքի ապամոնտաժման անհրաժեշտությունը: Գույքի ապամոնտաժման  անհրաժեշտությունը ծագել է հետագայում՝ ճանապարհի ազդեցության ենթակա գույքի հաշվառման ընթացքում:
· «Գնումների մասին» ՀՀ օրենքով նախատեսված գնման այլ ընթացակարգերի կիրառումը պահանջում է տևական ժամանակ և  հաշվի առնելով ճանապարհի շինարարության իրականացման սուղ ժամկետները, անհրաժեշտ է, որքան հնարավոր է արագ վերսկսել նշված հատվածում աշխատանքները:     
Նախագծով առաջարկվում է արհեստանոցի շինարարական աշխատանքների պայմանագրով նախատեսված վճարումները, ինչպես նաև Գույքի նկատմամբ իրավունքների պետական գրանցման ֆինանսավորումն իրականացնել ՀՀ 2018 թվականի պետական բյուջեի` «04.05.01.19 Եվրոպական ներդրումային բանկի աջակցությամբ իրականացվող Մ6, Վանաձոր - Ալավերդի – Վրաստանի սահման  միջպետական  նշանակության ճանապարհի վերականգնման և բարելավման» ծրագրի 4639 հոդվածով նախատեսված՝ Ծրագրի հողերի օտարման և տարաբնակեցման ծրագրի միջոցներից:

ՏԵՂԵԿԱՆՔ
«Պետական գույքի քանդման թույլտվություն տալու և մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

«Պետական գույքի քանդման թույլտվություն տալու և մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

ՏԵՂԵԿԱՆՔ
«Պետական գույքի քանդման թույլտվություն տալու և մեկ անձից գնման ընթացակարգով գնման գործընթաց կազմակերպելու մասին»  ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների ավելացման կամ նվազեցման բացակայության մասին
«Պետական գույքի քանդման թույլտվություն տալու և մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնի:

ՏԵՂԵԿԱՆՔ
«Պետական գույքի քանդման թույլտվություն տալու և մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագծի մշակման համար հիմք հանդիսացող իրավական ակտերի մասին 
 «Պետական գույքի քանդման թույլտվություն տալու և մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագիծը մշակվել է Հայաստանի Հանրապետության քաղաքացիական օրենսգրքի, Գնումների մասին Հայաստանի Հանրապետության օրենքի, Հայաստանի Հանրապետության կառավարության 2017 թվականի մայիսի 4-ի N 526–Ն  որոշման հիման վրա:
    Ա Մ Փ Ո Փ - Տ Ե Ղ Ե Կ Ա Ն Ք 

«Պետական գույքի քանդման թույլտվություն տալու և մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագծի  վերաբերյալ շահագրգիռ մարմինների առաջարկությունների և առարկությունների
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը 
	Եզրակացություն


	Կատարվող փոփոխությունները

	ՀՀ  էներգետիկ  ենթակառուցվածքների և բնական պաշարների նախարարություն
03/19.1/743-18
2018-02-14

	1. Առաջարկում եմ վերը նշված փոփոխություններով պայմանավորված պետական գրանցման հետ կապված ծախսերը նույնպես ներառել Հայաստանի Հանրապետության 2018 թվականի պետական բյուջով նախատեսված ծախսերում:
2. Միաժամանակ հարկ եմ համարում նշել, որ անհրաժեշտ է փոփոխել Որոշման նախագծի տեղեկանք-հիմնավորման <<ք.Վանաձոր, Լոռվա խճուղի 4/5 հասցեում գտնվող կոյուղու մաքրման կայանի գույքը՝ պարիսպը, արհեստանոցը և նկուղը, որը հաշվառված է <<Լոռի-ջրմուղկոյուղի ՓԲԸ-ի հաշվեկշռում>> շարադրանքը, քանի որ նշված գույքը ամրացված է << ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմ>> պետական կառավարչական հիմնարկին (հիմք՝ 22.09.2017թ. անշարժ գույքի նկատմամբ իրավունքների պետական գրանցման վկայական N 22092017-06-0005
	1. Առաջարկությունն ընդունվել է 

2. Առաջարկությունն ընդունվել է 


	1. Որոշման նախագծի 4-րդ կետում կատարվել է համապատասխան փոփոխություն:

2. Որոշման նախագծի Տեղեկանք-հիմնավորման մեջ կատարվել է համապատասխան փոփոխություն

	ՀՀ ֆինանսների նախարարություն

04/27-1/2581-18

2018-02-14

	1. Նախագծի 3-րդ կետով նախատեսվում է անհետաձգելի համարել ՀՀ Լոռու մարզի ք.Վանաձոր, Լոռվա խճուղի 4/5 հասցեում գտնվող մաքրման կայանի արհեստանոցի վերակառուցման աշխատանքների գնման կարիքը, ուստի հիմք ընդունելով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջը, համաձայն որի իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին, առաջարկում ենք համապատասխանաբար խմբագրել Նախագծի վերնագիրը
	1.Առաջարկությունն ընդունվել է


	1.Որոշման նախագծի վերնագիրը խմբագրվել է

	
	2. Նախագծի 3-րդ կետով նախատեսվում է պետական գնման իրականացում, ուստի առաջարկում ենք Նախագծի նախաբանում հղում կատարել նաև «Գնումների մասին» ՀՀ օրենքին: 


	2.Առաջարկությունն ընդունվել է 


	2. Որոշման նախագծի նախաբանում կատարվել է համապատասխան լրացում

	
	3. Անհրաժեշտ է Նախագծին կից հիմնավորում ներկայացնել Օրենքի 23-րդ հոդվածի 1-ին մասի 2-րդ կետով սահմանված անհրաժեշտ պայմանների միաժամանակյա առկայության վերաբերյալ: 


	3.Առաջարկությունն ընդունվել է 


	3.Որոշման նախագծի Տեղեկանք-հիմնավորման մեջ ներկայացվել է «Գնումների մասին.. ՀՀ օրենքի 23-րդ հոդվածի 1-ին մասի 2-րդ կետով սահմանված անհրաժեշտ պայմանների առկայության վերաբերյալ հիմնավորումները:

	
	4.Առաջարկում ենք Նախագծով նախատեսել դրույթ, որով կկարգավորվի նաև Նախագծի 1-ին կետում նշվող գույքի նկատմամբ պետության սեփականության իրավունքի պետական գրանցման և ֆինանսավորման հետ կապված հարաբերությունները:  
	4.Առաջարկությունն ընդունվել է 


	4. Որոշման նախագծի 4-րդ կետում կատարվել է համապատասխան փոփոխություն:



	ՀՀ արդարադատության նախարարություն

01/14/3507-18
28.02.2018թ


	«Պետական գույքի քանդման թույլտվություն տալու և մեկ անձից գնման ընթացակարգով գնման գործընթաց կազմակերպելու մասին Հայաստանի Հանրապետության  կառավարության որոշման նախագիծը համապատասխանում է Հայաստանի Հանրապետության  օրենսդրության պահանջներին: 


	
	


